
REGLUGERÐ FRAMKVÆMDASTJÓRNARINNAR (ESB) nr. 944/2013

frá 2. október 2013

um breytingu á reglugerð Evrópuþingsins og ráðsins (EB) nr. 1272/2008 um flokkun, 
merkingu og pökkun efna og blandna í því skyni að laga hana að framförum á sviði  

tækni og vísinda (*)

FRAMKVÆMDASTJÓRN EVRÓPUSAMBANDSINS 
HEFUR,

með hliðsjón af sáttmálanum um starfshætti Evrópusam-
bandsins,

með hliðsjón af reglugerð Evrópuþingsins og ráðsins (EB) 
nr. 1272/2008 frá 16. desember 2008 um flokkun, merkingu 
og pökkun efna og blandna, um breytingu og niðurfellingu 
á tilskipunum 67/548/EBE og 1999/45/EB og um breytingu 
á reglugerð (EB) nr. 1907/2006(1), einkum 5. mgr. 37. gr. og 
53. gr.,

og að teknu tilliti til eftirfarandi:

1) Að því er varðar varnaðarsetningu V210, sem kemur 
fram í töflu 6.2 í 1. hluta IV. viðauka við reglugerð (EB) 
nr. 1272/2008, hafði 5. endurskoðun á hnattsamræmdu 
kerfi Sameinuðu þjóðanna til flokkunar og merkingar 
íð efna (hér á eftir nefnt „hnattsamræmt kerfi“) í för með 
sér breytingar sem ekki var tekið fullt tillit til í reglu-
gerð framkvæmdastjórnarinnar (ESB) nr. 487/2013 (2). 
Til að tryggja samræmi er nauðsynlegt að koma á fullri 
samræmingu milli hnattsamræmda kerfisins og reglu-
gerðar (EB) nr. 1272/2008.

2) Í 3. hluta VI. viðauka við reglugerð (EB) nr. 1272/2008 
eru tvær skrár yfir samræmda flokkun og merkingu 
hættulegra efna. Í töflu 3.1 er tilgreind samræmd 
flokkun og merking hættulegra efna sem byggist á 
þeim viðmiðunum sem settar eru fram í 2.–5. hluta  
I. viðauka við reglugerð (EB) nr. 1272/2008. Í töflu 3.2 
er tilgreind samræmd flokkun og merking hættulegra 
efna sem byggist á þeim viðmiðunum sem settar eru 
fram í VI. viðauka við tilskipun ráðsins 67/548/EBE 
frá 27. júní 1967 um samræmingu ákvæða í lögum og 
stjórnsýslufyrirmælum um flokkun, pökkun og merkingu 
hættulegra efna (3). Breyta þarf þessum tveimur skrám 
til að bæta við uppfærðum flokkunum efna, sem falla nú 
þegar undir þessa samræmdu flokkun, og fella inn í þær 
nýjar, samræmdar flokkanir.

3) Áhættumatsnefnd Efnastofnunar Evrópu (hér á eftir 
nefnd „áhættumatsnefndin“) hefur sent frá sér álit 
varðandi tillögur um samræmda flokkun og merkingu 

(*)  Þessi EB-gerð birtist í Stjtíð. ESB L 261, 3.10.2013, bls. 5. Hennar var getið 
í ákvörðun sameiginlegu EES-nefndarinnar nr. 45/2014 frá 8. apríl 2014 um 
breytingu á II. viðauka (Tæknilegar reglugerðir, staðlar, prófanir og vottun) 
við EES-samninginn, bíður birtingar. 

(1) Stjtíð. ESB L 353, 31.12.2008, bls. 1.
(2) Stjtíð. ESB L 149, 1.6.2013, bls. 1.
(3) Stjtíð. EB L 196, 16.8.1967, bls. 1.

efna sem höfðu verið lagðar fyrir Efnastofnunina skv.  
37. gr. reglugerðar (EB) nr. 1272/2008. Á grundvelli 
þessara álita, auk athugasemda sem borist hafa frá 
hlutaðeigandi aðilum, þykir rétt að breyta VI. viðauka 
við reglugerð (EB) nr. 1272/2008 í því skyni að samræma 
flokkun og merkingu tiltekinna efna.

4) Samræmda flokkunin, sem sett er fram í 3. hluta  
VI. viðauka við reglugerð (EB) nr. 1272/2008, eins 
og henni er breytt með þessari reglugerð, ætti ekki að 
öðlast gildi þegar í stað þar eð nauðsynlegt er að veita 
rekstraraðilum tiltekinn frest til að aðlaga merkingar 
og pökkun efna og blandna að nýju flokkuninni og 
selja fyrirliggjandi birgðir. Auk þess er nauðsynlegt 
að veita rekstraraðilum tiltekinn frest til að uppfylla 
skráningarskyldur sem leiðir af nýrri, samræmdri 
flokkun efna, sem eru flokkuð sem krabbameinsvaldandi 
eða stökkbreytandi eða sem efni sem hafa eiturhrif 
á æxlun, undirflokkur 1A og 1B (tafla 3.1) og 1. og  
2. undirflokkur (tafla 3.2), eða sem efni sem hafa mikil 
eiturhrif á vatnalífverur en slíkt getur haft langtímaáhrif 
á vatnsumhverfi, einkum þær skyldur sem settar eru fram 
í 23. gr. reglugerðar Evrópuþingsins og ráðsins (EB)  
nr. 1907/2006 frá 18. desember 2006 um skráningu, 
mat, leyfisveitingu og takmarkanir, að því er varðar efni 
(efnareglurnar (REACH)), um stofnun Efnastofnunar 
Evrópu, um breytingu á tilskipun 1999/45/EB og um 
niðurfellingu á reglugerð ráðsins (EBE) nr. 793/93 og 
reglugerð framkvæmdastjórnarinnar (EB) nr. 1488/94, 
sem og tilskipun ráðsins 76/769/EBE og tilskipunum 
framkvæmdastjórnarinnar 91/155/EBE, 93/67/EBE, 
93/105/EB og 2000/21/EB (4).

5) Að því er varðar efnið bik, úr háhitakoltjöru (EB-númer: 
266-028-2) er nauðsynlegt að veita rekstraraðilum lengri 
frest til að uppfylla skyldur, sem leiðir af nýrri, samræmdri 
flokkun efna sem eru flokkuð sem efni sem hafa mikil 
eiturhrif á lagarlífverur en slíkt getur haft langtímaáhrif 
á vatnsumhverfi, einkum þær skyldur sem settar eru 
fram í 3. gr. og III. viðauka við tilskipun Evrópuþingsins 
og ráðsins 2008/68/EB frá 24. september 2008 um 
flutning á hættulegum farmi á landi og skipgengum 
vatnaleiðum (5). Af þeim sökum ætti að gera ráð fyrir 
lengri umbreytingatíma áður en beita þarf samræmdu 
flokkuninni.

6) Að því er varðar efnið gallíumarseníð (EB-númer:  
215-114-8), er áhættumatsnefndin í þann veginn að 

(4) Stjtíð. EB L 396, 30.12.2006, bls. 1.
(5) Stjtíð. ESB L 260, 30.9.2008, bls. 13.

samþykkja nýtt álit varðandi hættuflokkinn „eiturhrif 
á æxlun“. Af þeim sökum ætti ekki að skrá þennan 
hættuflokk í VI. viðauka við reglugerð (EB) nr. 1272/2008 
fyrr en lokið hefur verið við álitið.

7) Að því er varðar efnið pólýhexametýlenbígúaníðhýd
rýklóríð, (CAS-númer 27083-27-8 eða 32289-58-0), 
liggja ný vísindagögn fyrir varðandi hættuflokkinn 
„bráð eiturhrif (við innöndun)“ sem benda til þess að 
flokkunin á þessum hættuflokki, eins og mælt er með 
í áliti áhættumatsnefndarinnar, sem byggð er á eldri 
gögnum, sé hugsanlega ekki viðeigandi. Af þeim sökum 
ætti ekki að skrá þennan hættuflokk í VI. viðauka við 
reglugerð (EB) nr. 1272/2008 fyrr en áhættumatsnefndin 
hefur fengið tækifæri til að skila áliti varðandi nýju 
upplýsingarnar en alla aðra hættuflokka, sem falla undir 
fyrra álit áhættumatsnefndarinnar, ætti að skrá.

8) Í samræmi við umbreytingarákvæði reglugerðar (EB)  
nr. 1272/2008, sem heimila að nýjum ákvæðum sé 
beitt fyrr og af frjálsum vilja, ætti að gefa birgjum kost 
á að beita samræmdu flokkuninni, sem sett er fram í  
3. hluta VI. viðauka við reglugerð (EB) nr. 1272/2008, 
eins og henni er breytt með þessari reglugerð, og að 
aðlaga merkingu og pökkun til samræmis við það að 
eigin frumkvæði fyrir þær dagsetningar þegar samræmd 
flokkun verður skyldubundin.

9) Ráðstafanirnar, sem kveðið er á um í þessari reglugerð, 
eru í samræmi við álit nefndarinnar sem komið var á fót 
skv. 133. gr. reglugerðar (EB) nr. 1907/2006.

SAMÞYKKT REGLUGERÐ ÞESSA:

1. gr.

Reglugerð (EB) nr. 1272/2008 er breytt sem hér segir:

1)  Ákvæðum IV. viðauka er breytt í samræmi við I. viðauka 
við þessa reglugerð.

2)  Eftirfarandi breyting er gerð á 3. hluta VI. viðauka:

a)  Töflu 3.1 er breytt sem hér segir:

i.  Í stað færslnanna sem settar eru fram í VI. viðauka 
við reglugerð (EB) nr. 1272/2008, sem samsvara 
færslunum í II. viðauka við þessa reglugerð, komi 
færslurnar sem settar eru fram í II. viðauka við 
þessa reglugerð.

ii.  Færslurnar í III. viðauka við þessa reglugerð eru 
felldar inn í samræmi við niðurröðun færslnanna í 
töflu 3.1.

b)  Töflu 3.2 er breytt sem hér segir:

i.  Í stað færslnanna sem settar eru fram í VI. viðauka 
við reglugerð (EB) nr. 1272/2008, sem samsvara 
færslunum í IV. viðauka við þessa reglugerð, komi 
færslurnar sem settar eru fram í IV. viðauka við 
þessa reglugerð.

ii.  Færslurnar í V. viðauka við þessa reglugerð eru 
felldar inn í samræmi við niðurröðun færslnanna í 
töflu 3.2.

2. gr.

1.  Þrátt fyrir 2. mgr. 3. gr. er heimilt að flokka, merkja 
og pakka efnum og blöndum í samræmi við reglugerð (EB)  
nr. 1272/2008, eins og henni er breytt með þessari reglugerð, 
fyrir 1. desember 2014, annars vegar, og 1. júní 2015, hins 
vegar.

2.  Þrátt fyrir 2. mgr. 3. gr. er þess ekki krafist að efni, sem 
eru flokkuð, merkt og þeim pakkað í samræmi við reglugerð 
(EB) nr. 1272/2008 og sett á markað fyrir 1. desember 2014, 
séu merkt aftur og þeim umpakkað í samræmi við reglugerð 
(EB) nr. 1272/2008, eins og henni er breytt með þessari 
reglugerð, fyrr en 1. desember 2016.

3.  Þrátt fyrir 2. mgr. 3. gr. er þess ekki krafist að blöndur, 
sem eru flokkaðar, merktar og þeim pakkað í samræmi við 
tilskipun Evrópuþingsins og ráðsins 1999/45/EB (6) eða 
reglugerð (EB) nr. 1272/2008 og settar á markað fyrir 1. júní 
2015, séu merktar aftur og þeim umpakkað í samræmi við 
reglugerð (EB) nr. 1272/2008, eins og henni er breytt með 
þessari reglugerð, fyrr en 1. júní 2017.

4.  Þrátt fyrir 3. mgr. 3. gr. er heimilt að beita samræmdu 
flokkuninni, sem sett er fram í 3. hluta VI. viðauka við 
reglugerð (EB) nr. 1272/2008, eins og henni er breytt með 
þessari reglugerð, fyrir þær dagsetningar sem um getur í  
3. mgr. 3. gr.

3. gr.

1.  Reglugerð þessi öðlast gildi á tuttugasta degi eftir að hún 
birtist í Stjórnartíðindum Evrópusambandsins.

2.  Ákvæði 1. mgr. 1. gr. gilda að því er varðar efni frá  
1. desember 2014 og að því er varðar blöndur frá 1. júní 2015.

(6) Stjtíð. EB L 200, 30.7.1999, bls. 1.

3.  Ákvæði 2. mgr. 1. gr. gilda frá 1. janúar 2015 að því er varðar allar færslur, að undanskilinni 
færslunni bik, úr háhitakoltjöru (EB-númer 266-028-2), en ákvæði 1. gr. gilda um hana frá 1. apríl 2016.

Reglugerð þessi er bindandi í heild sinni og gildir í öllum aðildarríkjunum án frekari lögfestingar.

Gjört í Brussel 2. október 2013.

 Fyrir hönd framkvæmdastjórnarinnar,

 forseti.

 José Manuel BARROSO

______

I. VIÐAUKI

Í stað kóða V210 í töflu 6.2 í 1. hluta IV. viðauka við reglugerð (EB) nr. 1272/2008 komi eftirfarandi:

„V210 Haldið frá hitagjöfum, 
heitum flötum, neista-
gjöfum, opnum eldi og 
öðrum íkveikivöldum. 
Reykingar bannaðar.

Sprengifim efni (liður 2.1) Deiliflokkar 
1.1, 1.2, 1.3, 

1.4, 1.5

Eldfimar lofttegundir (liður 2.2) 1, 2

Úðabrúsar (liður 2.3) 1, 2, 3

Eldfimir vökvar (liður 2.6) 1, 2, 3

Eldfim, föst efni (liður 2.7) 1, 2

Sjálfhvarfgjörn efni og blöndur  
(liður 2.8)

Gerðir A, B, 
C, D, E, F

Loftkveikjandi vökvar (liður 2.9) 1

Loftkveikjandi, föst efni (liður 2.10) 1

Eldmyndandi (oxandi) vökvar (liður 
2.13)

1, 2, 3

Eldmyndandi (oxandi), föst efni 
(liður 2.14)

1, 2, 3

Lífræn peroxíð (liður 2.15) Gerðir A, B, 
C, D, E, F“

